
Bu il oktyabrın 25–26-da 
ölkəmiz daha bir möhtəşəm 
beynəlxalq tədbirə evsahibliyi 
edəcək. Bakıda Qoşulmama 
Hərəkatına (QH) üzv ölkələrin 
dövlət və hökumət başçılarının 
XVIII Zirvə görüşü keçiriləcək. 
İnanırıq ki, bu tədbir də əvvəllər 
Azərbaycanda baş tutmuş digər 
qlobal əhəmiyyətli forumlar kimi 
çoxsaylı qonaqlarda ölkəmiz haq-
qında xoş təəssürat yaradacaq və 
Azərbaycanın beynəlxalq nüfuzu-
nu daha da artıracaq. 

Xatırladaq ki, oktyabrın 25-
də öz işinə başlayacaq tədbirə 
lazımınca hazırlıq işləri görülüb. 
Bununla bağlı dünən keçirilmiş 
Qoşulmama Hərəkatının dövlət 
və hökumət başçılarının XVIII 
Zirvə toplantısı çərçivəsində 
nazirlərin hazırlıq görüşündə 

Azərbaycanın Xarici İşlər nazi-
ri Elmar Məmmədyarov ətraflı 
məlumat verib. Nazir qeyd 
edib ki, QH Birləşmiş Millətlər 
Təşkilatından sonra ikinci ən 
böyük siyasi təşkilatdır və 
bütün tarixi boyu beynəlxalq 
sülhün və təhlükəsizliyin 
möhkəmlənməsində əsas rol 
oynayır.

Onu da qeyd etmək yerinə 
düşər ki, Qoşulmama Hərəkatı 
ilkin olaraq 1956-cı ildə təşkilat 
kimi yaranıb və bir müddət sonra 
hərəkata çevrilib.  “Qoşulma-
ma” ifadəsi ilk dəfə 1953-cü ildə 
BMT-də səslənib. Hərəkatın 
rəsmi şəkildə 1961-ci ildə, “so-
yuq müharibə” dövründə hərbi 
ittifaqlara qoşulmayan dövlətlər 
tərəfindən dünyadakı gərginliyi 

azaltmaq məqsədilə yaradıldığı 
bildirilir.Təsis yığıncağı həmin ildə 
Belqradda keçirilib. Qoşulmama 
Hərəkatına üzv olan ölkələr hərbi 
bloklara qoşulmur. 2012-ci ildə 
təşkilata üzv olan dövlətlərin sayı 
120-yə çatıb, müşahidəçi ölkələrin 
sayı isə 17 olub. 

Blokun əsas prinsipləri 
dövlətlərin ərazi bütövlüyü, su-
verenliyi və siyasi müstəqilliyinə 
hörmət, daxili işlərinə qarış-
mamaqdır. Doğrudur, təşkilat 
“soyuq müharibə” və bloklararası 

islahatlar aparılmasının zəruriliyi 
barədə çox danışılsa da, əslində, 
bu istiqamətdə real addımların 
atılmaması istər-istəməz alterna-
tiv format təsiri bağışlayan Qoşul-
mama Hərəkatının beynəlxalq 
nüfuzunu daha da artırıb. Son-
rakı dövrdə “soyuq müharibə” 
təhlükəsi aradan qalxmış olsa da, 
Qoşulmama Hərəkatı öz aktuallı-
ğını itirməyib və əksinə, sıralarını 
daha da genişləndirib. 

Özünün beynəlxalq 
təhlükəsizliyini möhkəm-
ləndirməyə çalışan Azərbaycan 

Hərəkatın yaradılmasın-
da böyük xidmətləri olan tarixi 
şəxsiyyətlərdən yuqoslaviyalı 
sosialist İosif Broz Tito, Hindistan-
dan Cəvahirləl Nehru, İndonezi-
yadan Sukarno, Misirdən Camal 
Əbdül Nasir və Qanadan Kvame 
Nkrumahın adlarını çəkmək olar.

Qoşulmama Hərəkatı yarandı-
ğı gündən bəri beynəlxalq sülh və 
təhlükəsizliyin gücləndirilməsində 
əsaslı rol oynayıb. Mövcud olduğu 
50 ilə yaxın müddət ərzində 
hərəkata üzv dövlətlər ortaq prin-
sip və dəyərləri qoruyub saxlayıb 
və qarşılıqlı əməkdaşlığa gətirib 
çıxaran fəaliyyət üçün ortaq 
zəmin yaratmaq bacarığı nümayiş 
etdirib.

Qoşulmama Hərəkatının 
bundan əvvəlki – XVII Zirvə 
toplantısı Venesuelada keçi-
rilib və tədbirdə ölkəmizi XİN 

başçısı Elmar Məmmədyarov 
təmsil edib. Tədbirdə çıxış edən 
Elmar Məmmədyarov bildirib ki, 
Azərbaycan müstəqillik illərində 
Ermənistanın təcavüzü ilə üzləşib, 
ərazilərimizin 20 faizi işğal edilib, 
tarixi torpaqlarımızın işğalçı 
qüvvələr tərəfindən qeyd-şərtsiz 
azad edilməsi ilə bağlı BMT 
Təhlükəsizlik Şurası tərəfindən 
qəbul olunmuş dörd qətnamə bu 
günədək kağız üzərində qalır. 
Nəticədə dövlət və hökumət baş-
çıları sammitin yekun sənədində 
Ermənistan–Azərbaycan 
münaqişəsinin BMT Təhlükəsizlik 
Şurasının qətnamələrinə uyğun 
olaraq, Azərbaycan Respublika-
sının ərazi bütövlüyü, suverenliyi 
və beynəlxalq səviyyədə tanın-
mış sərhədləri əsasında həlli ilə 
bağlı çağırış ediblər. Münaqişənin 
həllinə ümumi baxışı əks etdirən 
bu mövqe Azərbaycanın Qoşul-
mama Hərəkatına üzv olmasın-
dan sonra, demək olar ki, bütün 
zirvə toplantıları və xarici işlər 
nazirləri səviyyəsində qəbul 
olunmuş sənədlərdə davamlı 
şəkildə təsbitini tapıb və bu gün 
də tapmaqdadır. Bu, hərəkatda 
təmsil olunan bütün dövlətlərin 
qəti mövqeyidir. 

XVII Zirvə toplantısının 
mühüm nəticələrindən biri 
də bu olub ki, üzv dövlətlərin 
təmsilçiləri 2019–2022-ci illərdə 

sədrliyin Azərbaycana verilməsi 
və 2019-cu ildə XVIII Zirvə 
toplantısının Bakıda keçirilməsi 
ilə bağlı qərarı yekdilliklə qəbul 
ediblər. Bu, əlbəttə ki, son illərdə, 
xüsusən Prezident İlham Əliyevin 
Azərbaycana rəhbərlik etdiyi 16 
il ərzində ölkəmizə qarşı etima-
dın və dövlətimizin artan nüfu-
zunun göstəricisidir. Hərəkata 
üzv olduğumuz qısa müddətdə 
sədrliyimizin dəstəklənməsi də 
bunu təsdiq edir. 

Bundan başqa, ötən dəfə 
zirvə toplantısının yekun 
bəyanatında bildirilib ki, xalqların 
öz müqəddəratını təyinetmə prin-
sipi süni şəkildə dövlətlərin ərazi 
bütövlüyünün pozulması üçün 
alət ola bilməz. Üzv dövlətlər, eyni 
zamanda, dövlətlərin ərazi bütöv-
lüyü və milli birliyinin pozulması 
cəhdlərinə qarşı kəskin etirazla-
rını, dövlətlərin suverenliyi, ərazi 
bütövlüyü və daxili işlərinə qarış-
mamaq prinsiplərinə sadiqliklərini 
ifadə ediblər. 

İnanırıq ki, Qoşulmama 
Hərəkatının Bakıda keçiriləcək 
növbəti zirvə görüşündə 
də ölkələrin, o cümlədən, 
Azərbaycanın ərazi bütövlüyünə 
bir daha dəstək veriləcək.

Paşa ƏMİRCANOV,  
“Xalq qəzeti”

Qoşulmama Hərəkatına sədrlik 
Azərbaycana keçir

Hərəkata Azərbaycanın sədrliyi ölkəmizə neytral mövqeli və 
sülhməramlı dövlət kimi söz demək imkanı qazandırır

Azərbaycanın beynəlxalq nüfuzunun artma-
sı, istər ölkə ictimaiyyəti, istərsə də xarici 
dövlətlərin siyasi analitikləri tərəfindən 

birmənalı şəkildə qəbul edilən həqiqətdir. Son 
illərdə Azərbaycanın bir çox beynəlxalq tədbirlərə 
evsahibliyi etməsi, dünya ölkələri liderlərinin, 
nüfuzlu siyasət, iqtisadiyyat, elm-sənət və 
mədəniyyət adamlarının bu tədbirlərdə iştirakı fik-
rimizi bir daha təsdiq edir. Bu beynəlxalq nüfuzu 
ölkəmizə qazandıran, dünyanın siyasi xəritəsində 
Azərbaycanın mövqelərinin möhkəmlənməsini 
təmin edən, təbii ki, xalqımızın ümummilli lide-
ri Heydər Əliyevin formalaşdırdığı və bu gün də 
Prezident İlham Əliyev tərəfindən uğurla davam 
etdirilən müstəqil siyasi xətdir.    

Yarım əsrdən çoxdur ki, Qoşulmama Hərəkatı bəşəri 
dəyərlərin təbliği ilə məşğuldur. Dünyanın ən böyük 
təşkilatlarından olan Qoşulmama Hərəkatı dünyada sabitlik, 
sülh və təhlükəsizliyin bərqərar olmasında vacib rol oyna-
yır. Qoşulmama Hərəkatı beynəlxalq hüququn normalarına, 
ərazi bütövlüyü prinsiplərinə, bütün üzvlərin suverenliyinə və 
müstəqilliyinə sadiqdir.

İlham ƏLİYEV 
Azərbaycan Respublikasının Prezidenti

Bakıda Qoşulmama Hərəkatının Nazirlər görüşü keçirilib  

�� Qoşulmama Hərəkatına üzv ölkələrin dövlət və 
hökumət başçılarının XVIII Zirvə Toplantısı çərçivəsində 
oktyabrın 23-də Bakıda nazirlərin hazırlıq görüşü keçirilib. 

AZƏRTAC xəbər verir ki, görüşdə 
çıxış edən Azərbaycanın Xarici 
İşlər naziri Elmar Məmmədyarov 
XVIII Bakı Sammitinin Qoşulmama 
Hərəkatının daha bir uğur 
hekayəsi olacağına inam yarat-
dığını bildirib. 

Nazir qeyd edib ki, Birləşmiş 
Millətlər Təşkilatından sonra 
ikinci ən böyük beynəlxalq 
siyasi təşkilat olaraq Qo-
şulmama Hərəkatı siyasi 
məsləhətləşmələr və prak-
tik əməkdaşlıq üçün geniş 
və əhatəli bir platformanı 
təmin edir. Tarixboyu Qoşul-
mama Hərəkatı beynəlxalq 
sülhün və təhlükəsizliyin 
möhkəmlənməsində əsas rol 
oynayıb. “Soyuq müharibə”nin 
sonu hərəkatımızın beynəlxalq 
münasibətlər sistemindəki ro-
lunu azaltmayıb, əksinə, artan 
çağırışlar fonunda əhəmiyyətini 
artırıb. Bu gün qarşımızda 
duran əsas vəzifə yarandığı dövrdə 
olduğu kimi hələ də aktuallığını 
saxlayan hərəkatın təməl prinsiplərini 
təbliğ etmək və dəstəkləməklə 
mövcud geosiyasi mənzərədəki yeni 
reallıqlara adekvat olması məqsədilə 
hərəkatın rolunu aktivləşdirməkdən 
ibarət olmalıdır.

Elmar Məmmədyarov qeyd 
edib ki, Azərbaycan Qoşulmama 
Hərəkatının sonuncu iştirakçısıdır, 
çünki o, 2011-ci ilin may ayında 
hərəkatın tamhüquqlu üzvü oldu. 
Cəmi 8 ildə Qoşulmama Hərəkatının 
tam etimadını qazanaraq ona 
sədrlik etmək imkanını əldə etdik. 
Azərbaycan müstəqil xarici siyasət 
yürüdür və heç bir hərbi ittifaqın üzvü 
deyil. Eyni zamanda, biz sürətlə 
inkişaf edən ölkəyik, davamlı inkişafa, 
demokratikləşməyə, insan hüquqları-
na və sosial ədalətə hörməti artırma-
ğa xüsusi əhəmiyyət veririk.

“Sədrliyimiz dövründə ən çox 
diqqət edəcəyimiz prioritet sahələrdən 
biri də gənclərin səlahiyyətlərinin 
artırılmasıdır. Uğurlu gənclər siyasəti 

cəmiyyətin davamlı inkişafının təmin 
olunmasında mühüm rol oynayır. Qo-
şulmama Hərəkatının Zirvə toplantısı 
və Nazirlər görüşü nəticəsində qəbul 
olunacaq sənədlər gənclərin dövlət 
idarəçiliyində iştirakının artırılması, 
onların sosial, təhsil və məşğulluq 
problemlərinin həlli, habelə Davam-
lı İnkişaf üzrə 2030 Gündəliyinin 
hədəflərinə çatmaqda gənclərin daha 
fəal iştirakı kimi gənclər siyasətinin 
müxtəlif aspektlərini əhatə edəcək. 
Bu sənədlərdə qarşıya qoyulan 
məqsədlərin həyata keçirilməsi üçün 
əməli tədbir olaraq Azərbaycan ilk 
dəfə Qoşulmama Hərəkatının Gənclər 
Sammitinin Bakıda keçirilməsi 
təşəbbüsü ilə çıxış edib. Gənclər 
Zirvəsi Qoşulmama Hərəkatına 
üzv dövlətlərdən 40 görkəmli gənci 
bir araya gətirəcək. İki gün davam 
edəcək müzakirələrin nəticəsi olaraq, 
onlar Qoşulmama Hərəkatının Dövlət 

və Hökumət başçılarının XVIII Zirvə 
görüşünə tövsiyələr verəcəklər. 
Əminik ki, Zirvə görüşü nəticəsində 
qurulacaq, qeyri-hökumət təşəbbüsü 
olan Qoşulmama Hərəkatının Gənclər 
Şəbəkəsi hərəkatın bütün fəaliyyətinə 
gənclərin dəyərli dəstəyini verəcək”, – 
deyə E.Məmmədyarov qeyd edib.

Nazir bildirib ki, Qoşulmama 

Hərəkatına üzv ölkələrin əksəriyyəti 
inkişaf etməkdə olan ölkələr oldu-
ğundan hərəkat daxilində iqtisadi 
əməkdaşlığın inkişaf etdirilməsi son 
dərəcə vacibdir. Bundan əlavə, enerji 
təhlükəsizliyi, ətraf mühit, səhiyyə, 
əmək kimi sahələrdə əməkdaşlığın 
təşviqi və bu məqsədlə Qoşulmama 
Hərəkatına üzv dövlətlərin maraqla-
rının BMT çərçivəsində təşviqi böyük 
əhəmiyyət kəsb edir.

Qeyd olunub ki, Azərbaycan 
Şərq–Qərb, Şimal–Cənub nəqliyyat 
dəhlizləri kimi regional iqtisadi 
layihələrdə və təşəbbüslərdə fəal 
iştirak edir və hazırda Cənub–Qərb 
nəqliyyat dəhlizi layihəsi üzərində 
işləyir. Qoşulmama Hərəkatına üzv 
ölkələrin bir çoxunun bu üç dəhliz 
boyunca coğrafi yerləşməsi hərəkat 
üzvləri arasında qarşılıqlı faydalı 
əməkdaşlığın daha da inkişafına 
kömək edə bilər.

Vurğulanıb ki, Azərbaycan 
dünya mədəniyyətlərarası və 
dinlərarası dialoq mərkəzlərindən 
biri hesab olunur. Bu sahədə 
zəngin və ən yaxşı təcrübəsi ilə 
Azərbaycan Hərəkatımızın priori-
tet istiqamətlərindən olan mədəni 
müxtəlifliyin qorunması və təşviqi 
istiqamətində səylərini davam 

etdirməkdə qərarlıdır.
Çıxışında nazir 

Ermənistan–Azərbaycan, 
Dağlıq Qarabağ münaqişəsinə 
də toxunub. O deyib: “Təəssüf 
ki, Azərbaycan ərazilərinin 
Ermənistan tərəfindən da-
vam edən işğalı regional və 
beynəlxalq təhlükəsizliyə ciddi 
hədə olmaqda davam edir 
və ölkəmizin davamlı inkişaf 
üçün bütün potensialından 
istifadə səylərini sarsıdır. 
Ermənistanla münaqişə 
Azərbaycan ərazisinin 
beşdəbirinin işğalı ilə 
nəticələndi və bir milyondan 
çox insan məcburi köçkün və 
qaçqına çevrildi. Münaqişənin 
ilk günündən bəri döyüş 
əməliyyatları mülki əhaliyə və  

infrastruktura təsir göstərməklə yalnız 
Azərbaycan ərazisi daxilində aparılıb. 
Qoşulmama Hərəkatının bütün üzv 
dövlətlərinə Azərbaycanın beynəlxalq 
səviyyədə tanınan sərhədləri 
daxilində ərazi bütövlüyünə davamlı 
dəstəyinə görə ən dərin təşəkkürümü 
bildirmək istəyirəm”.    

Elmar Məmmədyarov de-
yib ki, Azərbaycanın Qoşulma-
ma Hərəkatına sədrliyi Bandunq 
Prinsiplərinin 65 illiyi (2020) və Qo-
şulmama Hərəkatının yaradılmasının 
60 illiyi (2021) ilə üst-üstə düşəcək. 
Hər iki ildönümü Qoşulmama 
Hərəkatına üzv dövlətlərin bu günə 
qədər əldə edilən uğurları nəzərdən 
keçirmələrinə yaxşı təkan verəcək. 
Öz növbəmizdə biz hərəkatın təməl 
prinsiplərinin inkişafına töhfə vermək 
üçün əlimizdən gələni əsirgəməməyi 
öhdəmizə götürürük.

Bakıda Qoşulmama Hərəkatının Fələstin 
üzrə Nazirlər Komitəsinin iclası keçirilib

�� AZƏRTAC xəbər verir ki, iclasda çıxış edən Xarici İşlər naziri Elmar 
Məmmədyarov Fələstin Dövlətinə artan beynəlxalq dəstəyin məmnunluq 
doğurduğunu bildirərək deyib: “Fələstin xalqına sülh, sabitlik və dayanıqlı 
inkişaf uğrunda apardığı mübarizədə Azərbaycanın hərtərəfli dəstəyini bir 
daha bildirmək istərdim. 

Azərbaycan ardıcıl qaydada İsrail-
Fələstin münaqişəsinin Fələstin Dövlətinin 
paytaxtı Şərqi Qüdsdə olmaqla, iki dövlət 
modelinə əsasən həllinin tərəfdarıdır. 
Bir neçə il əvvəl Azərbaycanda Fələstin 
Dövlətinə kömək məqsədilə İslam Maliyyə 
Təhlükəsizliyi Şəbəkəsinin təsis konfransı 
və Qüds şəhərinin inkişafına dəstək üzrə 
donor konfransı keçirildi. 2017-ci ilin iyul 
ayında Azərbaycanda Qüds məsələsinə 
dair BMT-nin Fələstin xalqının ayrılmaz 
hüquqlarının həyata keçirilməsi üzrə 
Komitəsi, BMT-nin Humanitar məsələlər 
üzrə Əlaqələndirmə Ofisi, İƏT və müxtəlif 
digər hökumət və vətəndaş cəmiyyəti 
təşkilatlarının iştirakı ilə beynəlxalq konf-
rans təşkil olundu. Konfrans Şərqi Qüd-
sün işğalı və Əl-Əqsa məscidində ibadət 
edən möminlərə qoyulan məhdudiyyətləri 
pisləyən bir bəyanat qəbul etdi. Bu gün 
də, həmişə olduğu kimi, Fələstin xalqının 
yanındayıq.

2018-ci ilin noyabr ayında Fələstin 
rəhbərliyinin xahişi ilə Azərbaycan Fələstin 
Dövlətinin Asiyadakı səfirlərinin konfransına 

evsahibliyi etdi”.
2018-ci ilin aprelində Qoşulmama 

Hərəkatı (QH) Troykası qaydasında 
Azərbaycanda “Davamlı inkişaf üçün 
beynəlxalq sülh və təhlükəsizliyin təşviqi” 
adlı 18-ci Aralıq Nazirlər Toplantısı keçiril-
diyini xatırladan nazir bildirib ki, bu tədbir 
çərçivəsində QH Nazirlər Komitəsinin 
Fələstin üzrə iclası təşkil edildi. Yekun Bakı 
Bəyannaməsində pozuntulara tam son qo-
yulması üçün ciddi, kollektiv səy göstərməyə 
çağırışlar təkrarlandı.

“Azərbaycan Respublikası həmişə çətin 
günlərdə Fələstin xalqını dəstəkləyir və İslam 
həmrəyliyinə sadiqdir. Bu dəstəyin bariz 
nümunəsi kimi, 2018-ci ilin oktyabr ayında 
BMT-nin Yaxın Şərqdəki Fələstin qaçqınları 
üçün yardım və iş Agentliyinə (UNRWA)  
200 000 ABŞ dolları ayırmasıdır.

Biz, Azərbaycanda Fələstin xalqının 
əziyyətlərini yaxşı başa düşürük, çünki 
Azərbaycan xalqı da qonşu Ermənistan 
tərəfindən torpaqlarımızın işğalından əziyyət 
çəkir. Buna görə Fələstin xalqına dəstəyimiz 
qəlbdən gəlir”, – deyə nazir vurğulayıb. 

Ermənistan ordusu atəşkəs rejimini 22 dəfə pozub
�� Ermənistan silahlı qüvvələrinin bölmələri cəbhənin müxtəlif 

istiqamətlərində iriçaplı pulemyotlardan və snayper tüfənglərindən də 
istifadə etməklə sutka ərzində atəşkəs rejimini 22 dəfə pozub.

Müdafiə Nazirliyinin mətbuat xidmətindən 
AZƏRTAC-a bildiriblər ki, Ermənistanın 
Noyemberyan rayonunun Şavarşavan, Vos-
kevan kəndlərində və adsız yüksəkliklərdə 
yerləşən mövqelərdən Qazax rayonunun 
Fərəhli, Aşağı Əskipara kəndlərində və 
adsız yüksəkliklərdə, Krasnoselsk rayonu 
ərazisindəki adsız yüksəkliklərdə yerləşən 
mövqelərdən Gədəbəy rayonu ərazisindəki 

adsız yüksəkliklərdə yerləşən mövqelərimiz 
atəşə tutulub.

Tərtər rayonunun işğal altında olan Gö-
yarx, Çiləbürt, Ağdam rayonunun Tağıbəyli, 
Mərzili, Füzuli rayonunun Qaraxanbəyli 
kəndləri yaxınlığında, həmçinin Goran-
boy və  Tərtər rayonları ərazisindəki adsız 
yüksəkliklərdə yerləşən mövqelərdən də 
ordumuzun mövqeləri atəşə məruz qalıb.

